Cumparegliar
Legi bein la poesia e mirei tgei utensils ch’il Giachen Bienmarcau fa tut amogna.
Pensum:

· Fagei ina gliesta cun las caussas che Giachen Bienmarcau venda.
· Reparti las caussas sils scolars.
· Mintga scolar rimna ussa las caussas che tuccan ad el.
Cura che las caussas ein tuttas en scola, saveis vus far il suandont:

· Fagei tschun gruppas.
· Mintga gruppa survegn ina strofa.
· Mintga gruppa rimna las caussas che Giachen Bienmarcau venda ella strofa.
· Ussa haveis vus il pensum da mirar suenter con che quellas caussas cuostan ozildi.
· Ils prezis saveis vus mirar suenter

· en catalogs

· egl internet

· dumandar enzatgi

· Quintei ussa ensemen con che tut las caussas da vossa strofa cuostan.
· Midei ussa la strofa ed inseri il prezi dad ozildi.
Cura che las strofas ein midadas, fa mintgamai in dalla gruppa il Giachen Bienmarcau e presenta alla classa sia strofa, cun mintgamai mussar igl uorden e cun dir il prezi dad ozildi.
Nudei las differenzas dils prezis vid la tabla.
Con grondas ein las differenzas?

Ponderei en classa:

· Daco era ei pli baul aschi bienmarcau?

· Tgei ei semidau?
· Tgei muntada han ils daners ozildi?

